
Dünya sosializm sisteminin dağılması nəticəsində mədəniyyət sahəsində 
dövlət siyasətinə və mədəniyyətin maliyyələşdirilməsinə yenidən baxılması 
zəruriliyinin, inzibati­amirlik sistemindən bazar iqtisadiyyatı sisteminə keçidin 
reallaşdığı bir dövrdə mədəniyyət siyasəti sahəsində məsuliyyətin əhəmiyyətli 
bir hissəsi mədəniyyət işçilərinin üzərinə düşür. Mədəniyyət müəssisələrinin 
idarəedilməsi prosesində meydana çıxan çətinliklər bu məsuliyyətin ağırlığı­
nı daha da artırır. Belə ki, imperiya ideologiyasının mənəviyyatımıza vurdu­
ğu zərbələrin, siyasi həyatımızdakı təbəqələşmənin elmə, mədəniyyətə tətbiq 
olunmasının, mənəvi dəyərlərimizin ideoloji zəmində saf­çürük edilməsinin 
ağrı­acıları nəticə etibarilə bu gün də hiss edilməkdədir. İttifaq respublika­
ları arasında uzun illər mövcud olmuş mədəni­iqtisadi əlaqələrin qırılması 
qa nunauyğun şəkildə bütün respublikaları demək olar ki, eyni problemlərlə 
üz ləşdirdi. Lakin qərəzli siyasət nəticəsində müharibə vəziyyətinə gətirilmiş 
müstəqil Azərbaycanın bu problemlərdə payı ikiqat artıq oldu [5, s.4].

Azərbaycan mədəniyyətinin inkişaf perspektivlərini müəyyən etməyə 
çalışarkən sivil dünyanın mədəni təcrübəsi ilə yanaşı mədəniyyətimizin ya­
xın keçmişdəki vəziyyətini təhlil etməyə də ehtiyac duyulur. Əgər bu vaxta 
qədər mədəniyyət müəssisələrinin strukturunda yaxşılığa doğru əhəmiyyətli 
dəyişikliklər nəzərə çarpmırsa, onlar öz fəaliyyətlərini faktik olaraq əsasən 
sovet dövründəki forma və vasitələrlə həyata keçirməyə çalışırlarsa, yeni 
fəaliyyət mexanizmləri hələ heç nəzəriyyə formasında da hazır deyilsə, onda 
bu təhlilin zəruriliyi daha qaçılmaz olur. Digər tərəfdən erməni işğalının mə­
də niyyətimizə gətirdiyi bəlaları da nəzərdən qaçırmaq olmaz. Belə ki, işğal 
olun muş ərazilərdə mədəniyyət sərvətlərimiz talanmış, maddi və mənəvi 
mədəniyyət abidələrimiz dağıdılmışdır. Ermənilər təcavüz nəticəsində 500 ta­
rixi artixektura abidəsini, 100­dən çox arxeoloji obyekti, 22 muzey, 4 şəkil qa­
lereyası və 808 klub müəssisəsini, 927 kitabxana, 85 musiqi məktəbi, 10 park, 
4 dövlət teatrı və 2 konsert müəssisəsini planlı surətdə məhv etmiş, yaxud 

özününküləşdirmişlər [5, s.5]. Belə bir vəziyyət mədəniyyət müəssisələrinin 
idarəedilməsi və iqtisadiyyatının təşkili ilə bağlı həlli müşkül olan bir sıra 
ciddi problemlər meydana çıxartdı.

Müstəqilliyin ilk illərində mədəniyyət müəssisələrinin üzləşdiyi çətinliklər 
içərisində şəxsi və işgüzar keyiyyətləri müasir tələblərə cavab verəcək ix­
tisaslı kadrlar qıtlığı da başlıca əngəllərdən idi. Çünki, Mübariz Süleyman­
lının təbirincə desək, “yalnız mədəniyyət sahəsində dövlət siyasətinin əsas 
prinsiplərini, vətəndaşların hüquq və azadlıqlarını, milli mədəniyyət sərvəti 
obyektlərinin qorunub saxlanılmasını və inkişafını, mədəniyyət sisteminin 
demokratik əsaslarla təşkili və idarə olunmasını, mədəniyyət sahəsində fəa­
liyyətin hüquqi əsaslarını və beynəlxalq əlaqə formalarını müəyyən edən 
“Mədəniyyət haqqında Azərbaycan Respublikasının qanunu”nun əsas müd­
də  alarını həyata tətbiq edəcək, onu öz əməli fəaliyətləri ilə reallaşdıracaq, 
bu qanunun işlək mexanizmini yaradacaq mütəxəssislər ordusu formalaşdı­
rı lacağı təqdirdə Azərbaycan mədəniyyətinin inkişafından, mqəsədyönlü 
pers pektivlərindən danışmaq olar. Belə bir məsuliyyətli vəzifənin həlli bütün 
səlahiyyətli dövlət və hökumət strukturları, qurulmları ilə yanaşı təh sil mü əs­
sisə­lərinin keyiyyət göstəricilərindən, tədris proqramlarının, dərs lik lə rin və 
s. səviyyəsindən də çox asılıdır” [5, s.6].

İndiyədək respublikamızda mədəniyyət fəaliyyətinin tənzimlənməsi məq­
sədi daşıyan bir sıra qanunların qəbulu sevindirici haldır. Mədəniyyət mü əs­
si sələrinin iqtisadiyyatı və idarəedilməsinə birbaşa və ya dolayısı ilə aidiyyatı 
olan qanunlar bütövlükdə mədəniyyətimizin gələcək perspektivlərinin müəy­
yən ləşdirilməsində əhəmiyyətli rol oynayır. Dövlətə məxsus mədəniyyət sər­
vətlərindən, bu sərvətlərin və milli mədəniyyətin inkişafı, mühaizəsi, təbliği 
və artırılması ilə məşğul olan mədəniyyət müəssisələri şəbəkəsindən, mə də­
niy yəti idarə edən orqanlardan, milli­mədəni əmlakın bərpası, mədəniyyət 
mü əssisələrinin maddi­texniki bazasının möhkəmləndirilməsi ilə məşğul 
olan digər dövlət mədəniyyət təsisatlarından ibarət olan Azərbaycan Respub­
li kasının dövlət mədəniyyət sistemi məhz bu qanunlar çərçivəsində fəaliyyət 
göstərir. Dövlət mədəniyyət sisteminə daxil olan bir təsisat kimi bütün mə də­
niy yət müəssisələri də fəaliyyətlərində bu qanunları rəhbər tutmalı, idarəetmə 
pro sesini həmin qanunlar vasitəsilə tənzimləməlidir [5, s.6­7].

Digər mədəniyyət təsisatları kimi mədəniyyət müəssisələri də mülkiyyət 
for masından asılı olaraq dövlət büdcəsindən, yerli büdcələrdən, xüsusi mül­
kiy yətçinin vəsaitləri, habelə özlərinin fəaliyyətindən əldə edilmiş gəlirlər və 

Azərbaycan Respublikasının qanunvericiliyi ilə qadağan olunmamış digər 
mənbələr hesabına maliyyələşdirilir. 

Azərbaycan musiqi mədəniyyətini maliyyələşdirən xüsusi fondlar mövcud 
deyildir. Ayrı­ayrı fondlar bütövlükdə mədəniyyətlə, o cümlədən musiqi ilə 
bağlı olan bəzi layihələrin gerçəkləşməsinə yardım göstərirlər. Onların arasın­
da “Azərbaycan Mədəniyyətinin Dostları” Fondu xüsusilə seçilir, bu fondun 
köməyi ilə “İpək Yolu” Bakı Beynəlxalq Klassik Musiqi Festivalı, rus bale­
tinin ulduzları Vyaçeslav Qordeyev və Nadejda Pavlovanın qastrolları, Rəşid 
Behbudov və Müslüm Maqomayevin yubiley gecələrinin, Azərbaycanda Ya­
poniya Mədəniyyəti Günlərinin keçirilməsi kimi mədəniyyət tədbirləri təşkil 
olunmuşdur. Bununla yanaşı Fond “Azərbaycan – İrs” jurnalının nəşrini 
həyata keçirir və ayrı­ayrı nəşrləri maliyyələşdirir. Onun maliyyələşdirdiyi 
son nəşrlərdən biri S.Abdullayevanın “Azərbaycan xalq musiqi alətləri” 
(Bakı, 2000­ci il) kitabı olmuşdur. Açıq Cəmiyyət İnstitutu (Soros Fondu) 
da vaxtaşırı bəzi musiqi tədbirlərini maliyyələşdirir və Mədəniyyət Nazirli­
yi ilə birlikdə müxtəlif layihələri həyata keçirir. 1999­cu ildə Azərbaycanda 
ilk dəfə olaraq, peşəkar musiqi jurnalının – Bəstəkarlar İttifaqının təsis et­
diyi “Musiqi dünyası” toplusunun işıq üzü görməsi diqqətəlayiq bir hadisə 
oldu. Bu, rüblük, elmi­pedoqoji, tənqidi­publisistik, mədəni­maarif jurnalı 
mü asir Azərbaycan musiqisi problemlərinin müzakirəsinə geniş yer verir, 
oxu cuları müxtəlif ölkələrdən olan alimlərin ən yeni axtarışları ilə tanış edir. 
İn ternetdəki xüsusi saytı sayəsində jurnal ən geniş oxucu kütləsinin malı ol­
muşdur. Digər bir dövri nəşr Bakı Musiqi Akademiyasının “Şərqi” jurnalıdır. 
İldə iki dəfə nəşr olunan bu jurnal ölkənin musiqi həyatında baş verən ən 
maraqlı hadisələri işıqlandırmaqla yanaşı, əsasən tələbəlik həyatına, musiqi 
pedaqogiyasının aktual problemlərinə diqqət yetirir.

Dövlətin musiqi sənəti sahəsində mədəniyyət siyasətinin əsas istiqamətləri 
kimi aşağıdakıları göstərmək olar: yaradıcı potensialın qorunub saxlanması, 
musiqi kadrlarının başqa fəaliyyət sahələrinə, ölkənin hüdudlarından kənara 
axını prossesinin zəilədilməsi, musiqiçilərin onlara layiq əmək haqqı ilə təmin 
edilməsi; bəstəkarların yaradıcılığının stimullaşdırılması, janrların bərabər 
həddə inkişafının təmin edilməsi, daha istedadlı müəllilərin əsərlərinə sifariş 
sisteminin qaydaya salınması; orjinal kredit forması kimi peşəkar musiqi yara­
dıcılığına dövlət qrantlarının ayrılması sisteminin yaradılması (istedadlı uşaqlar 
üçün xüsusi təqaüdlər, yaradıcılıq mübadiləsinin genişləndirilməsi, müsabiqələr 
keçirilməsi və s.); müvaiq hüquqi mexanizmlər (vergi siyasəti, müəllif hüqu­

qüna dəqiq riayət edilməsi) vasitəsilə musiqi bazarının dövlət tənzimlənməsinin 
təmin edilməsi; musiqi menecerləri dövlət institutunun formalaşdırılması; bü­
tün dünya musiqi mədəniyyətinin yalnız ən yüksək bədii nümunələrini nü­
mayiş etdirən xüsusi telekanalın (“Mədəniyyət” kanalı) yaradılması; musiqi 
mədəniyyətinin inkişafı üçün regional proqramların işlənib hazırlanması; ən 
yeni poliqraik bazaya malik xüsusi musiqi nəşriyyatının yaradılması; klassik 
Azərbaycan musiqisi nümunələrinin yazılması və bərpası üçün müasir texniki 
avadanlıqla təchiz olunmuş səsyazma studiyasının yaradılması; ölkənin mədəni 
həyatının sabitlik “qovşaqlarının” yaradılması – müntəzəm olaraq beynəlxalq 
festivalların, o cümlədən müasir musiqi, caz və muğam musiqisi festivallarının, 
müsabiqələrin keçirilməsi; konsert fəaliyyətinin canlandırılması və xarici kon­
sert irmaları ilə əlaqələrin sahmana salınması üçün festivallar, müsabiqələr və 
baxışlar haqqında açıq məlumat bankının formalaşdırılması; uşaqlara ünvan­
lanan yüksək bədii keyiyyətə malik musiqi əsərlərinin yaradılması və yayımı 
üçün ən əlverişli şəraitin formalaşdırılması [1, s.163]. 

90­cı illərdən etibarən Azərbaycanın musiqi mədəniyyətinin infrastuk­
turunda müəyyən dəyişikliklər baş vermişdir. Azərbaycan Respublikasının 
Mədəniyyət Nazirliyi müxtəlif növ sənətlərin əlaqələndirilməsini həyata ke­
çirir, respublika əhəmiyyətli teatr­tamaşa və konsert müəssisələrinə bilavasitə 
rəhbərlik edir, kitabxana fondlarını zənginləşdirmək üçün musiqili dram 
və bədii əsərləri, teatrların və yaradıcı kollektivlərin repertuarına salınmaq 
üçün musiqi əsərlərini satın alır. Mədəniyyət Nazirliyi beynəlxalq festival­
lar, müsabiqələr keçirir, yubiley gecələri və görkəmli hadisələrə həsr olun­
muş konsertlər təşkil edir. Xarici ölkələrlə fəal əməkdaşlıq edir, Mədəniyyət 
Günləri keçirir, mədəni əməkdaşlıq çərçivəsində yara­dıcı kollektivləri qast­
rollara göndərir və başqa ölkələrdən gəlmiş kollektivləri və solistləri qəbul 
edir. Mədəniyyət Nazirliyi musiqi məktəblərinə metodiki kömək göstərir, 
tədris proqramları və dərsliklərin yaradılmasında təşkilati işlərlə məşğul olur.

Azərbaycanda musiqinin inkişafına xidmət edən bir sıra ictimai təşkilatlar 
fəaliyyət göstərir. Bunlardan biri üzvlərinin sayı 164 nəfər olan “Azərbaycan 
Bəstəkarlar İttifaqı”dir. İttifaqın nəzdində bu bölmələr fəaliyyət göstərir: musi­
qili səhnə əsərləri bölməsi, simfonik musiqi bölməsi, kamera musiqisi bölməsi, 
mahnılar bölməsi, musiqi tənqidi bölməsi və s. Azərbaycan Bəs təkarlar İtti­
faqı öz üzvləri haqda informasiyalar toplayır, öz imkanları daxilində onların 
yaradıcılıq və şəxsi xarakterli müxtəlif problemlərinin həllinə kömək edir. Bu 
təşkilata üzvlük artıq peşə karyerasının zəruri elementi hesab olunmur.

Bu gün Azərbaycan təsviri sənəti dolğun, yetkin və çoxşaxəli bir feno­
men kimi çıxış edir və onu parlaq orjinal bir hadisə kimi fərqləndirən xa­
rakterik struktur xüsusiyyətlərinə malikdir. Bu sənətdə dünya praktikasında 
mövcud olan bütün əsas bədii istiqamətlər təmsil olunmuşdur. Rəngkarlıqda 
realist tendensiya öz “sağlam”, hər cür yalançı pafosdan uzaq məcrasına 
qo vuşmuşdur. Primitivizm, ekspressionizm, abstraktsionizm kimi bir çox 
digər istiqamətlər də onunla dinc “yanaşı yaşayır”. 1990­cı illərin sonların­
da rəngkarlıq həyatına qədəm qoyan gənc rəssamlar konseptual incəsənətin 
müx təlif növlərini mənimsəyirlər ki, bunlar da, heç şübhəsiz, ənənəvi texni­
kalardan fərqli olaraq daha ciddi maliyyə və mənəvi dəstək tələb edir. Həmin 
növlər müasir yaradıcılığın Lend­Art, installasiya, fotoqraiya və Video­Art, 
aksiya, performans və s. kimi növlərini əhatə edir.

Heç şübhəsiz ki, bu gün rəssamlar öz düşüncə və bədii ideyalarını ger­
çək ləşdirməkdə sərbəstdirlər. Həmçinin, heç şübhəsiz ki, (bunu qeyd etmək 
çox vacibdir!) tarixilik baxımından bu, istənilən xalqın incəsənətinin inkişafı 
ta leyində ən mühüm andır. Lakin bu qədər uzun illər boyu həsrətində qaldı­
ğımız və arzuladığımız demokratik azadlıqların təsdiqi, cəmiyyətin həyatına 
heç də təkcə müsbət dəyişikliklər gətirməmişdir.

Sosializmin inkaredilməz üstünlüklərindən biri mədəniyyət və incəsənət 
xa dimlərinin maliyyə cəhətdən dövlət tərəindən dəstəklənməsi idi. Rəs sam­
lar üçün bu, onların Rəssamlar İttifaqının hesabına saxlanılan emalatxanalar­
la pulsuz təmin edilməsi, sərgilərin müntəzəm keçirilməsi, sistematik olaraq 
Mədəniyyət Nazirliyi, dövlət muzeyləri, Bədii Fond tərəindən rəsm əsər lərinin 
satın alınması, nəhayət rəssamların planlı, müntəzəm surətdə təkcə ölkənin 
daxilinə deyil, həm də xarici ölkələrə yaradıcılıq ezamiyyətinə gön də rilməsi və 
“dövlət əhəmiyyətli” mövzulara həsr olunmuş əsərlərin yaradılmasına dövlət 
sifarişləri sisteminin həyata keçirilməsi demək idi. Bütün bu “nemətlərin” 
əvəzi (əvvəldə də qeyd edildiyi kimi) ciddi senzura və əsərlərdə “ideoloji 
əhəmiyyətin” vurğulanması kimi ağır tələbin yerinə yetirilməsilə ödənilirdi.

Hazırda Azərbaycan Rəssamlar İttifaqının 800­ə yaxın üzvü vardır. Əv­
vəl lər olduğu kimi, burada rəngkarlıq, heykəltəraşlıq, dekorativ­tətbiqi sənət, 
monumental incəsənət, qraika və tənqid bölmələri fəaliyyət göstərir. Əvvəlki 
kimi yenə də rəssamlara İttifaqın tabeliyində olan iki qalereyada öz sərgilərini 
pulsuz təşkil imkanı verilir. Lakin, hər halda sərgilərin tam şəkildə təşkili 
üçün, heç olmazsa aişaların, dəvətnamələrin və ən yaxşı halda, kataloqların 
çapı üçün əlavə vəsait lazımdır.

Mədəniyyət Nazirliyinin tabeliyində olan sərgi salonlarında, hər şeydən 
əvvəl, S.Bəhlulzadə adına Sərgi Salonunda və R.Mustafayev adına Dövlət 
İn cəsənət Muzeyinin zallarında yubileylərə həsr olunan və plan üzrə sərgilər 
pul suz təşkil edilir. Muzeyin fəal sərgi fəaliyyətini xüsusilə qeyd etmək 
is tərdik: təkcə ötən il ərzində burada 22 sərgi keçirilmişdir. Mədəniyyət 
Na zirliyinin tabeliyində cəmi 26 şəkil qalereyası və iki sərgi salonu var­
dır. Bunlara yuxarıda adı çəkilən S.Bəhlulzadə adına Sərgi Salonu, «İçəri 
şəhər» Bədii Sərgi Salonu, Azərbaycan Respublikası Dövlət Şəkil Qalere­
yası, Gəncə, Şamaxı, Lənkəran və s. kimi rayon mərkəzlərində yerləşən 25 
qalereya daxildir.

Dövlət büdcəsindən ayrılan vəsait hesabına Mədəniyyət Nazirliyi həm 
ya xın, həm də uzaq xaricdə xeyli sayda sərgi təşkil etmişdir. Onlardan, hər 
şey dən əvvəl, Azərbaycan rəssamlarının Rusiya Federasiyasında (Mosk­
va), Ukraynada (Kiyev), Amerika Birləşmiş Ştatlarında, Avstriyada (Vyana) 
Azərbaycan Respublikası Mədəniyyət Günləri çərçivəsində keçirilən sər­
gilərini qeyd etmək lazımdır. Bu növ tədbirlərin ən axırıncılarından biri Azər­
bay can rəssamlarının Strasburqda keçirilən və Azərbaycanın Avropa Şurasına 
daxil olmasının ildönümünə həsr edilən sərgisidir.

Həmçinin bir sıra Azərbaycan rəssamlarının (Fərhad Xəlilovun, Vidadi 
Nə rimanbəyovun, Teymur Məmədovun, Ədalət Qaranın, Namiq Dadaşovun, 
Sa kit Məmmədovun) Mədəniyyət Nazirliyinin bilavasitə dəstəyi ilə Fransa­
da, İtaliyada, İsveçdə, Türkiyədə və Rusiyada keçirilən fərdi sərgilərini də 
qeyd etmək lazımdır.

Mədəniyyət Nazirliyi tərəindən öz növbəsində Azərbaycanda Rusiya Fe­
derasiyasından (onlardan ən maraqlılarının – Azərbaycanda Rusiya Federasi­
ya sı Mədəniyyəti Günləri çərçivəsində keçirilən “Dövlət Tretyakov Qalere ya­
sı Fondla­rından” adlı rus avanqard rəssamlığına həsr olunmuş sərgini, “Rus 
naxışları” baş örtükləri və rus qobeleni sərgilərini, nəhayət rus rəssamı Nikas 
Safronovun fərdi sərgisinin adlarını burda ayrıca qeyd etmək istərdik), habelə 
digər MDB ölkələrindən (məsələn, gürcü rəssamı Tengiz Caparidzenin fərdi 
sərgisi) gətirilən sərgilər himayə edilmiş və keçirilmişdir.

Rəssamlıq kadrlarının yetişdirilməsi ilə yanaşı Mədəniyyət Nazirliyi, iq­
tisadi vəziyyətin çətinliklərinə baxmayaraq, imkan daxilində rəssamların iş­
lə rini satın almağa davam edərək, onlara maddi yardım da göstərir. Belə ki, 
Mədəniyyət Nazirliyi Azərbaycan rəssamlarının 2000­ci il ərzində 44, 2001­
ci ildə 49 əsərini satın almışdır [3, s. 7].

Son illərdə Mədəniyyət və Turizm Nazirliyi xalq­tətbiqi sənətinin inkişafı­
na xüsusi diqqət yetirir. Xalq sənəti nümunələri üzrə üç dəfə respublika sərgi­
müsabiqəsinin keçirilməsi buna parlaq sübutdur. Bu sərgilərin keçirilməsində 
məqsəd bütün çoxcəhətliliyilə birlikdə Azərbaycan xalq tətbiqi sənətinin daha 
tam mənzərəsini yaratmaq olmuşdur: burada Azərbaycanın hər yerindən xal­
çaçılıq, zərgərlik, ağac oymaçılığı, metalişləmə, bədii tikmə nümunələri, xalq 
musiqisi alətləri nümayiş etdirilmişdir. Həmin tədbirlərin keçirilməsi, bəzi 
növləri artıq itib­batmaq həddində olan xalq tətbiqi sənətinin inkişafı üçün, 
heç şübhəsiz, güclü stimul olmuşdur.

1991­ci ildə dövlət müstəqilliyinin bərpa olunması milli teatrın inkişafı 
üçün geniş perspektivlər və yeni imkanlar açdı. Bununla yanaşı keçid dövrünə 
xas olan dağıdıcı prosseslər, həm sosial­ictimai, həm də fərdi xarakterli köhnə 
təsəvvürlərin alt­üst olması mədəniyyətin bu sahəsinin inkişafına məni təsir 
göstərdi. 90­cı illərin əvvəllərində özünüidarəetmə prinsiplərinin mexaniki 
surətdə teatr fəaliyyəti sahəsinə tətbiq edilməsinə cəhd göstərilməsi yaranmış 
vəziyyəti tam sabitləşdirə bilmədi. Bu çətinlikləri dəf etmək üçün bütün sosial­
mədəniyyət sahəsində köklü dəyişikliklər həyata keçirilməsi, menecmentin yeni 
bazar mexanizmlərinin işlənib hazırlanması və tətbiq edilməsi tə ləb olunur.

Hazırda Mədəniyyət Nazirliyi sistemində 26 dövlət teatrı vardır: Dövlət 
Akademik Opera və Balet teatrı, 13 dram teatrı, Musiqili Komediya Teatrı, 
Musiqili Dram Teatrı, Gənc Tamaşaçılar Teatrı, 5 kukla teatrı, Poeziya Teatrı, 
Pantomima Teatrı, Dövlət Sirki.

Milli teatrlarla yanaşı ölkədə mədəni dözümlülük və multikulturalizm 
si yasətinə uyğun olaraq Azərbaycanda yaşayan azsaylı xalqların dillərində 
ta maşalar hazırlayan teatrlar da fəaliyyət göstərir. Bunlara misal olaraq, ilk 
növbədə, əsası 1923­cü ildə qoyulmuş S.Vurğun adına Rus Dram Teatrının, 
Ləzgi Teatrının (1992), Qax rayonunun Əlibəyli kəndində fəaliyyət göstərən 
Gürcü xalq teatrının adlarını çəkmək lazımdır.

Keçid dövründə teatr prossesini stabilləşdirmək, teatr şəbəkəsinin plana­
uyğun və məhsuldar fəaliyyətini təmin etmək məqsədilə Mədəniyyət Nazirliyi 
bütün mövcud maliyyə, təşkilati və yaradıcı imkanlarını səfərbərliyə almışdır. 
Son illərdə büdcə vəsaiti hesabına 120­dən çox yeni tamaşa hazırlanmış­
dır: bu tamaşalar arasında Şekspir, Şiller, Molyer, Hüqo, Bomarşe, Eduard 
de Filippo, habelə Füzuli, Mirzə Fətəli Axundov, Cəlil Məmmədquluzadə, 
Hüseyn Cavid, Cəfər Cabbarlı və başqalarının adları ilə təmsil olunan xarici 
və milli dramaturgiya nümunələri mövcuddur. Dağlıq Qarabağ münaqişəsi 

nəticəsində dörd dövlət teatrı öz fəaliyyətini məcburi köçkün şəraitində da­
vam etdirməyə məcbur olmuşdur. İrəvan və Şuşa teatrları müvəqqəti olaraq 
Bakıda, Füzuli teatrı Sumqayıtda, Ağdam teatrı isə Bərdədə yerləşdirilmişdir. 
Ciddi maddi itkilərə məruz qalan bu teatrların iş rejimini bərpa etmək 
məqsədilə Mədəniyyət Nazirliyi dövlət sifarişləri verməklə onların tamaşala­
rını sistematik olaraq maliyyələşdirir.

Dövlət sifarişi teatrlarına maliyyə yardımının əsas formasıdır. O, tama­
şa layihələrinin seçilməsini nəzərdə tutur, bu seçim zamanı təklif olunan 
la yi hələrdən yaradıcı planda ən perspektivli işlərə üstünlük verilir. Dövlət 
si farişlərilə təkcə paytaxt teatrları təmin edilmir. Praktiki olaraq, öl kədə fəa­
liyyət göstərən hər bir teatr müəssisəsi hər il dövlət tərəindən ma liy yə ləş di ri­
lən tamaşa hazırlamaq imkanına malikdir. Praktika göstərir ki, bu cür dəstək 
for ması bu gün teatr ustalarının öz yaradıcı ideyalarını səhnədə ge niş lən dirə 
bil mələri üçün ən əlverişli şərait yaratmağa imkan verir. Özəl sponsorların 
tamaşaları maliyyələşdirməyə cəlb edilmələri təşviq olunur.

Keçid dövründə dövlətin üzləşdiyi iqtisadi çətinliklər teatrların maddi­
tex nika bazasının tam təminatına imkan vermir. Bununla əlaqədar, bir sıra 
teatrlarda geniş miqyaslı təmir­bərpa işlərinin həyata keçirilməsini nəzərdə 
tutan “Azərbaycanda dünyəvi peşəkar teatrın yaradılmasının 125 illiyi 
haqqında” prezident fərmanı xüsusi əhəmiyyət kəsb edir. Ən qədim teatr 
müəssisələrindən biri olan Musiqili Teatrın yeni binası tikilmiş, Milli Dram 
və digər teatrların binaları təmir edilmişdir, Dövlət Filarmoniyası binasının 
bərpası üzrə əsaslı işlər görülmüşdür.

90­cı illərdə Azərbaycanda baş verən sosial­siyasi hadisələrin, ideoloji 
dəyişikliklərin nəticəsi olaraq muzeylərin sayı və tematikasında da müəyyən 
dəyişikliklər baş verdi. Belə ki, Ateizm Muzeyi Din Tarixi Muzeyi ilə əvəz 
olundu. Sovet dövrünün siyasi xadimlərinə həsr olunmuş muzeylər bağlandı. 
Məsələn, Lenin, Fialetov, Kirov adına muzeylər və s. əvəzinə Azərbaycanda 
demokratik hərəkat tarixinə, müstəqillik uğrunda mübarizəyə həsr edilən yeni 
muzeylər yaranır. Məsələn, “İstiqlal” muzeyi (1991­ci ildə yaradılıb). Keçid 
döv rünün çətinliklərinə baxmayaraq, muzey şəbəkəsi genişlənməkdə davam 
edir. Son on il ərzində 21 yeni muzey açılmışdır. Hazırda Azərbaycan Res­
publikasında 146 muzey və 30 şəkil qalereyası vardır. 146 muzeydən 138­i 
(21 ilial da daxil olmaqla) Mədəniyyət Nazirliyinin, 4 muzey Milli Elmlər 
Akademiyasının, qalanları isə digər nazirlik və idarələrin tabeliyindədir. Mu­
zey lərin əsas fondu 1.150.936 eksponatdan ibarətdir.

Muzeylərin proil üzrə bölgüsü aşağıdakı kimidir: Tarixi və kompleks 
(diyarşünaslıq) muzeylər (82); Ədəbiyyat muzeyləri (25); İncəsənət üzrə 
muzeylər (23); Elm və texnologiya muzeyləri (6); Memarlıq abidə­muzeyləri 
(4); Təbiət tarixi muzeyi (1). Mədəniyyət və Turizm Nazirliyi muzeylərlə 
bağlı işində “Muzeylər haqqında” Qanunu və “Azərbaycan Respublikasının 
dövlət muzeylərində saxlanan muzey əşyalarının uçotu və saxlanması üzrə 
Təlimatlar”ı (Bakı, 1996­cı il) əldə rəhbər tutur, həmçinin muzey işi üzrə El­
mi­Metodiki Kabinetin tövsiyələrinə və metodik vəsaitlərinə əsaslanır. Ən iri 
muzeylər aşağıdakılardır: R.Mustafayeva adına Azərbaycan Dövlət İncəsənət 
Muzeyi (əsas fondu – 14 525 eksponat); Azərbaycan Xalçası və Xalq Tətbiqi 
Sənəti Dövlət Muzeyi (əsas fondu – 9823 eksponat); Azərbaycan Dövlət Tarix 
Muzeyi (əsas fondu – 255 375 eksponat); “Şirvanşahlar Sarayı” Dövlət Memar­
lıq Tarixi Xatirə Kompleksi (əsas fondu – 21 391 eksponat); C.Cabbarlı adına 
Azərbaycan Dövlət Teatr Muzeyi (əsas fondu – 116 783 eksponat); Azər baycan 
Musiqi Mədəniyyəti Dövlət Muzeyi (əsas fondu – 31 284 eksponat); Nizami 
adına Azərbaycan Ədəbiyyatı Dövlət Muzeyi (əsas fondu – 59 275 eksponat).

Azərbaycan Mədəniyyət Nazirliyi və İKOM­un milli komitəsi işğal olun­
muş ərazilərdə qalan muzeylərin və onların eksponatlarının taleyi ilə bağlı 
YUNESKO qarşısında dəfələrlə məsələ qaldırmışdır. Bu məqsədlə problemin 
öyrənilməsi üçün YUNESKO­nun Azərbaycana iki missiyası göndərilmiş 
(1994, 1995­ci illərdə) və bunun da nəticəsi olaraq YUNESKO baş direktoru­
nun müavini işğal olunmuş ərazilərdə mədəni dəyərlərin müdaiə edilməsinə 
çağıran müraciət imzalanmışdır. Həmçinin YUNESKO­nun yardımı və onun 
loqosu altında qəsb olunmuş qiymətli muzey əşyalarının bəzilərinin təsvirini 
və onlar haqda informasiyaları əks etdirən lilet nəşr olunmuşdur.

İşğal edilmiş ərazilərdəki muzeylərin öz binalarından, demək olar ki, bü­
tün kolleksiyalarından, təsərrüfat inventarından və sərgi avadanlıqlarından 
məhrum olmalarına baxmayaraq, onlar hüquqi vahid kimi ləğv edilməmiş, 
ştatları isə olduğu kimi saxlanmışdır. “Qaçqın muzeylər”in öz toplayıcı və 
s. fəaliyyətlərini davam etdirə bilmələri üçün onların Mədəniyyət Nazirliyi 
tərəindən maliyyələşdirilməsi davam etdirilir; bu muzeylərə müvəqqəti yer ay­
rılmış və onların işçilərinə əmək haqqı ödənilir (buna görə də həmin muzeylər 
Mərkəzi Statistika İdarəsi və Mədəniyyət Nazirliyi məlumatlarında yer alır).

Mədəniyyət Nazirliyi muzeylərlə bağlı işində “Muzeylər haqqında” Qa­
nunu və “Azərbaycan Respublikasının dövlət muzeylərində saxlanan muzey 
əşyalarının uçotu və saxlanması üzrə Təlimatlar”ı (Bakı, 1996­cı il) əldə 

rəhbər tutur, həmçinin muzey işi üzrə Elmi­Metodiki Kabinetin tövsiyələrinə 
və metodik vəsaitlərinə əsaslanır [4, s. 164]. 

Son illər ərzində ölkədə baş verən sosial­siyasi dəyişikliklər ictimai həyatın 
bütün sahələrində olduğu kimi kinematoqraiyaya da öz təsirini göstərmişdir. 
Fərəhli haldır ki, kinematoqraiya Azərbaycanda hələ də öz əhəmiyyətini qo­
ruyub saxlayır. Əhalinin təxminən yarısı (46%) müntəzəm olaraq müxtəlif 
videoilmlərə baxır. Tamaşaçıların ilmlərin seçilməsində üstünlük verdikləri 
başlıca amil ilmlərin janrıdır (36%). Azərbaycanda bu ya komediya (24%), ya 
da tarixi janr (18%) ola bilər. Paytaxt ümumi mənzərədən bir qədər fərqlənir: 
burada daha çox üstünlük verilən janr melodramdır (17%). Qeyd etmək la­
zımdır ki, Azərbaycanda ilmlərin yayımı ilə məşğul olan mağazaların xeyli 
hissəsi xarici ilmlər təklif etsələr də, əhalinin böyük bir hissəsi (44%) milli 
ilmlərə baxmağa üstünlük verir, bu da ölkədə kinematoqraiyanın gələcəyinə 
nikbin baxmağa imkan verir.

Təhlillərdən və statistik məlumatlardan da göründüyü kimi mədəniyyət 
müəssisələrinin dövlət mədəniyyət sisteminin tərkib hissəsi kimi başlıca 
vəzifəsi milli mədəniyyət sərvətlərinin, dünya mədəniyyəti nümunələrinin 
etibarlı şəkildə toplanıb qorunaraq gələcək nəsillərə çatdırılmasından, onların 
əhali arasında geniş təbliğindən, Azərbaycan xalqının adət və ənənələrinə bağ­
lı, milli, mənəvi və mədəni, bəşəri dəyərlərə yiyələnən, müstəqil və yaradıcı 
düşünən vətəndaşlar yetişdiril­məsinə fəal yardım etməkdən ibarətdir [2, s. 56].

Açar sözlər: müstəqillik, mədəni siyasət, teatr, kino, musiqi. 

Намиг Аббасов (Азербайджан)
Культура Азербайджана в годы независимости
В статье дается научно­сопоставительный анализ культурной поли­

тики Азербайджанской Республики в современный период, исследуется 
роль данной политики в развитии наших национально­моральных цен­
ностей, комментируются цели и задачи в направлении защиты наших 
национально­моральных ценностей от разрушения в соприкосновении с 
негативными проявлениями процесса глобализации. 

В статье также дается анализ понятия культурной политики, гово­
рится об успехах, достигнутых после приобретения независимости, су­
ществующих проблемах и путях их устранения.

Ключевые слова: независимость, культурная политика, переходный 
период, театр, кино, музыка. 

Namiq Abbasov (Azerbaijan)
Culture of Azerbaijan during independence years
The article presents the scientiic­comparative analysis of the cultural 

policy of the Republic of Azerbaijan in the modern epoch, looks into the 
role of this policy in the development of national and spiritual values and 
construes the goals and duties in direction of the protection of our national­
spiritual values against the ablation in the close touch with the negative signs 
of the globalization process.

The article provides the detailed analysis of the cultural policy and touches 
upon the successes obtained after the independence, the existing problems 
and the ways out of these problems.

Keywords: The independence, cultural policy, the transition period, 
theater, cinema, the musical.


